
It-tnedija tal-EU Datathon tal-2018

Text:
L-Uffiċċju tal-Pubblikazzjonijiet tal-Unjoni Ewropea qed jorganizza t-tieni edizzjoni tal-kompetizzjoni tal-EU Datathon li tenfasizza l-potenzjal tar-rabta bejn id-data nazzjonali u tal-UE. L-avveniment beda f’Mejju 2018 li l-fażi finali tiegħu  se ssir fi Brussell fit-2 ta’ Ottubru 2018.
Il-parteċipanti huma mistiedna jiżviluppaw apps li jużaw tal-anqas sett ta’ data wieħed disponibbli mill-istituzzjonijiet u l-aġenziji tal-UE fil-Portal tad-Data Miftuħa tal-UE. L-apps jistgħu jikkompetu f’waħda minn dawn l-erba’ sfidi tematiċi:
1. Data miftuħa tal-UE — Għal aktar innovazzjoni fl-Ewropa
2. Il-liġi nazzjonali u tal-UE — Leġiżlazzjoni interoperabbli
3. L-akkwist pubbliku tal-UE — Valur għaċ-ċittadini, valur għan-negozji
4. L-Awtorità Ewropea dwar is-Sigurtà fl-Ikel — It-trawwim tal-użu mill-ġdid tad-data u l-innovazzjoni
L-ewwel edizzjoni tal-avveniment fl-2017 sewa ta’ opportunità għas-servizzi tal-UE, l-istart-ups u n-negozji biex jinteraġixxu, joħolqu netwerking, jiskambjaw ideat ġodda u joħolqu apps ġodda bl-użu tad-data miftuħa tal-UE.
Fil-konklużjoni tal-ewwel EU Datathon, Rudolf Strohmeier, id-Direttur Ġenerali tal-Uffiċċju tal-Pubblikazzjonijiet tal-Unjoni Ewropea spjega dak li kiseb l-avveniment: “... Huwa wera kemm aħna interkonnessi, kemm hi interkonnessa d-data kollha li niġġeneraw u kemm huwa importanti li nirrikonoxxu u nisfruttaw il-potenzjal tal-użu mill-ġdid ta’ din id-data.”
Is-sħab tal-EU Datathon tal-2018 huma: 
· Id-Direttorat Ġenerali tal-Kummissjoni Ewropea għan-Netwerks tal-Komunikazzjonijiet, il-Kontenut u t-Teknoloġija mal- Portal Ewropew tad-Data
· Id-Direttorat Ġenerali tal-Kummissjoni Ewropea għall-Informatika mal-programm ISA²
· Id-Direttorat Ġenerali tal-Kummissjoni Ewropea għas-Suq Intern, l-Industrija, l-Intraprenditorija u l-SMEs 
· L-Awtorità Ewropea dwar is-Sigurtà fl-Ikel
· It-Task Force tal-Identifikatur Ewropew tal-Leġiżlazzjoni (ELI) 

Biex tipparteċipa, titgħallem aktar jew issegwi l-avveniment, jekk jogħġbok żurhttps://publications.europa.eu/en/web/eudatathon  

